
Abstract. One of the main factors influencing the effectiveness of spiritual and educational work is the 
level of use of modern propaganda technologies. Modern propaganda technologies, in turn, are implemented using 
technical means. Therefore, the state of technological support for the implementation of spiritual and educational 
work is a criterion for the effectiveness of the system. This article highlights modern propaganda technologies 

Аннотация. Одним из основных факторов, влияющих на эффективность духовно-

просветительской работы, является уровень использования современных пропагандистских технологий. 

Kirish. “Biz hayot hech qachon bir joyda to‘xtab turmasligini, albatta, yaxshi anglaymiz. 

Agarki biz XXI asrda, tobora avj olayotgan globallashuv jarayonlari, Internet va intellektual taraqqiyot 

hal qiluvchi rol o‘ynayotgan bir davrda  yashayotganimizni hisobga oladigan bo‘lsak, hayotimiz 

naqadar shiddatli sur’atlar bilan o‘zgarib borayotganini, ayniqsa, chuqur his qilamiz. Ana shunday 

sharoitda erishgan natijalarimizga mahliyo bo’lmasdan, havolanish kayfiyatiga berilmasdan, shu 

paytga qadar bosib o‘tgan yo’limiz – bu oldimizda turgan murakkab va og‘ir  yo’lning faqat bir qismi 

ekanini o‘zimizga aniq tasavvur etishimiz kerak” [1].  

Bugungi kunda jahon integratsiyasi shiddat bilan o‘zgarib borayotgani, yaqin va uzoq 

hududlarda turli mojaro va qon to‘kishlar davom etayotgani, terrorizm, ekstremizm va narkotrafik 

xavfi ortib, moliyaviy-iqtisodiy inqiroz va uning oqibatlari yanada chuqurlashib borayotgani o‘zini 

shu yurtning fuqarosiman deb hisoblagan har qanday kishini tashvishga solishi tabiiy. Bu vaziyatlar 

esa, bizdan jahonda yuzaga kelayotgan vaziyatni sergaklik bilan baholashni va ogoh bo‘lishimizni 

taqozo etadi.  

Mavzuga oid adabiyotlar tahlili. Bugungi kunda mafkuraviy faoliyat sohasida 

kamchiliklar talaygina. Jumladan, Respublika “Ma’naviyat va ma’rifat” markazi va uning 

joylardagi bo‘limlarida 120 ga yaqin kompyuter, 70 ga yaqin printer va 10 dan ortiq planshetlar 

mavjud bo‘lib, ularning bir qismi xizmatga yaroqsiz (Samarqand viloyatida 17 ta, Namanganda 

9 ta, Buxoroda 6 ta kompyuter foydalanishga yaroqsiz Toshkent viloyatida 20 ta, 

Qoraqalpog‘istonda 17 ta planshetga ehtiyoj bor), bir qismi eskirgan. Bundan tashqari, mavjud 

kompyuterlarning 90 foizi Internetga ulanmagan bo‘lib, axborot xurujlari Internetda 

kuchaygan hozirgi kunda unda ma’naviy ma’rifiy ishlar targ‘ibotini olib borish imkonini 

bermaydi. 

Shuningdek, Respublika “Ma’naviyat va ma’rifat” markazining joylardagi hududiy 

bo‘limlarining aksariyat qismida bino yo‘q qo‘lib ular viloyat hamda shahar va tuman 

hokimliklarining binolarida ijarasiz faoliyat olib borishmoqda. Bundan tashqari, markazning 

hududiy bo‘limlarida birorta ham foto, video studiyalar faoliyat ko‘rsatmaydi. Bu o‘z navbatida 

zamonaviy targ‘ibot texnologiyalaridan foydalanilmasligiga sabab bo‘lmoqda.  

O‘tkazilgan ekspert so‘rovlarida ma’naviy-ma’rifiy ishlarni olib borishda zamonaviy 

targ‘ibot texnologiyalarini qo‘llashning bugungi holatiga nisbatan ekspertlar bahosi olindi. 

Xususan, shu sohadagi ekspert Sh. To‘rayev tomonidan ma’naviy-ma’rifiy ishlarni olib borishda 

zamonaviy targ‘ibot texnologiyalarini qo‘llashning bugungi holatiga baho berib, bu borada 

so‘ngi vaqtlarda ijobiy ishlar amalga oshirilayotganligini so‘zlab berdi. Bugungi kunda 

targ‘ibotchilarga Internetga ulangan 218 ta planshet yetkazib berish rejalashtirilgan va ular 

tomonidan ijtimoiy tarmoqlarda ma’naviy xashar loyihasi olib borilishini ta’kidladi.  

Ekspertlarning fikricha, hozirgi «Axborot asri» ma’naviy-ma’rifiy ishlarni 

takomillashtirishga bo‘lgan talabni ortishiga olib kelmoqda. Xususan, zamonaviy axborot 

makonida nafaqat ezgu, bunyodkor g‘oyalar, ayni paytda vayronkor, tajovuzkor g‘oyalar ham 

mavjudligi bu masalani dolzarbligini ko‘rsatmoqda. Bu jarayonda ma’naviy-ma’rifiy ishlar 

sifatini yaxshilash uchun har bir mamlakat, millat va xalqning milliy g‘oyasi hamda ma’naviy 

https://doi.org/10.47390/SP1342V3I11Y2023N88


SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/1 (3)-2023 

 

640 

xususiyatlarini hisobga olgan holda zamonaviy targ‘ibot texnologiyalaridan foydalanish alohida 

ahamiyatga ega[2]. Bugungi kunda dunyoda bir qator muammolar mavjud.  

Bular birinchidan, milliy ma’naviy negizlarga ko‘proq bir tomonlama e’tibor 

qaratilayotgani, ikkinchidan, umuminsoniy tomoyillarni bir oz oqsayotgani va jahon 

hamjamiyatida insonlarni birlashtirib ularni yagona ma’naviy-ma’rifiy maqsadga 

yo‘naltiradigan umumiy gumanitar tarbiya asoslari biroz zaiflashganligini ko‘rish mumkin. 

Bunga buzg‘unchi g‘oya va mafkuralar bosimining kuchayishi va uning ta’siri natijasida 

davlatlar, O‘zbekiston to‘g‘risida ham OAVda noto‘g‘ri xabarlar tarqatilayotgani yaqqol misol 

bo‘la oladi[3]. Ushbu vaziyatda xalqimiz qalbi va ongida ana shunday yolg‘on axborotlarga 

qarshi immunitet hosil qilish uchun ma’naviy-ma’rifiy ishlarni targ‘ibotning yangi usul va 

vositalarini qo‘llagan holda olib borish zarur ekanligini ta’kidlashmoqda.  

Shu ma’noda, targ‘ibot ishini shunchaki an’anaviy uchrashuv yoki suhbatdan ko‘ra, 

zamonaviy texnik vositalar bilan uyg‘unlashtirib borish va ulardan kengroq foydalanish 

ma’naviy-ma’rifiy targ‘ibotning samaradorligini oshishiga xizmat qilishi mumkin. Lekin, shuni 

ham ta’kidlash kerakki, an’anaviy usul bilan zamonaviy usulni bir-biriga qarama-qarshi qo‘yish 

mumkin emas. Ular bir-birini to‘ldirishi va jonli uchrashuvlar, suhbatlar va baxs munozaralar, 

savol javoblar va zamon fani yutuqlari psixologik hamda sotsiologik so‘rovnomalarga tayanib 

odamlarni nimaga qiziqishini aniqlash zarur[4]. Bu qiziqishlardan kelib chiqib, ma’naviy-

ma’rifiy ishlarda zamonaviy targ‘ibot texnologiyalaridan foydalanish ko‘proq samara beradi. Bu 

borada xorij tajribasini o‘rganish va amaliyotga tadbiq etish maqsadga muvofiq.  

Tahlil va natijalar. Xorijiy davlatlarda mafkuraviy targ‘ibot ishlarini amalga oshirish 

quyidagi tamoyillar orqali amalga oshiriladi: 

a) mafkuraviy targ‘ibotni zamonoviy texnologiyalar orqali amalga oshirib qamrovini 

kengaytirish; 

b) stereotiplarga asoslanish; 

с) takroriylik; 

d) manzillilik; 

e) keng qamrovlilik. 

Mafkuraviy targ‘ibot ishlarini amalga oshirishning bosh tamoyili targ‘ibotning haqiqatga 

asoslanish tamoyili yotadi. yetakshi xorijiy mutaxassislar fikricha, targ‘ibotga yolgon asoslanish 

uning imkoniyatlarini, samarasini yo‘qqa chiqaradi.  

Bugungi kunda mafkuraviy targ‘ibot ishlarini amalga oshirishda milliy saytlarni 

rivojlantirish va ularda targ‘ibot texnologiyalarini qo‘llash bo‘yicha xorijiy davlatlarda bir qator 

ishlar amalga oshirilmoqda. Bu borada rivojlangan davlatlarning yangi targ‘ibot texnologiyalari 

sohasidagi yutuqlarini hisobga olgan holda xorij tajribasini o‘rganish maqsadga muvofiqdir. 

Mafkuraviy ishlarini amalga oshirishda targ‘ibot texnologiyalarini qo‘llash bo‘yicha 

Xitoy Xalq Respublikasi tajribasi. Xitoyda ma’naviy ishlarni targ‘ib qilish yo‘nalishida Internet 

texnologiyalarini qo‘llash ustuvor hisoblanadi. Hukumat yoshlarni ma’naviy himoyalash 

maqsadida internet orqali o‘zining milliy saytlarini rivojlantirishga katta e’tibor bermoqda. XXR 

Davlat Kengashining Axborot agentligi qoshida tuzilgan maxsus Internetdagi ma’naviy 

tashviqot bo‘yicha Ma’muriy muassasa mamlakat miqyosida faoliyat ko‘rsatib kelmoqda[5]. U 

tarmoqdagi davlat tashviqotini yo‘naltiradi va muvofiqlashtiradi. Shuningdek, bir necha yil 

muqaddam Xitoyda internetning rivojlanishi yo‘lidagi asosiy muammolar sifatida mamlakatda 

yaratilgan saytlarning yetishmasligi va xitoy tilidagi kontentning kamligi hisoblanar edi. 

Mamlakatda mavjud bo‘lgan ko‘pchilik bosma va elektron nashrlar internetda o‘z saytlariga ega 

bo‘lishmagan va keng ommaga taqdim etilmagan. o‘tgan o‘n yillikning boshlarida, XXR Davlat 

kengashi, Internet – muayyan siyosiy va ijtimoiy dasturlarni amalga oshirish yo‘lidagi qulay 

mexanizm, ekanligini tushunib yetganidan keyin vaziyat o‘zgara boshladi. Shundan so‘ng, 

Xitoyda ushbu sohani rivojlantirish uchun investitsiyalar kirib kela boshlagan. 

Birinchi bosqichda, hukumat eng yirik axborot agentliklarining Internet saytlarini 

yaratishni rag‘batlantirib, ularda milliylik va ma’naviy qadriyatlarni eshittirish va tarqatish 

tarmog‘ini kengaytirdi. 

Ikkinchi bosqichda, «Sinxua» davlat axborot agentligi xorijiy korrespondent 

punktlarining miqdori 186 tagacha oshirilib, uning sun’iy yo‘ldosh hamda Internet dagi faoliyat 

ko‘rsatish ko‘lami kengaytirildi. Turli mamlakat va mintaqa aholisining Xitoy orqali «birinchi 

qo‘l»dan axborot olishiga imkoniyat yaratish uchun Internet tarmog‘ida xorijiy tillardagi Xitoy 

OAVni ishga tushirishga ham katta e’tibor qaratildi. «Birinchi qo‘l» dagi axborotga milliylik, 

Xitoy xalqiga xos bo‘lgan an’analar va Xitoy mafkurasi singdirildi[6].  

Shuningdek, xitoyliklar maxsus «Anti-CNN.com» saytini yaratdi. Xitoyliklar 

blogerlarining faol pozitsiyasi tufayli ayrim g‘arbning OAVlari, jumladan, Germaniyaning «RTL» 

va «NTV» telekanallari, shu jumladan, AQShning «Washington Post» gazetalaridan 

uzrnomalarni olishga muvaffaq bo‘ldi[7]. Shunday qilib, zamonaviy Xitoy tashqi siyosiy 

foaliyatida ham ma’naviy tashviqotni amalga oshirishda Pekin tashabbusni o‘z qo‘liga olishga, 

xorijiy davlatlarning qarashlariga javob berish emas, balki oldindan harakat qilishga, hattoki 

hujum qilish yo‘lidagi harakatlarga intilishi namoyon bo‘la boshladi. 

Xulosa. Globallashuv sharoitida mafkuraviy faoliyat sohasida amaliy targ‘ibotlarni 

yanada kuchaytirishimiz zarur. Bugungi kun muammolarini hal qilishda davlatimiz tomonidan 

ko‘rilayotgan chora–tadbirlarni e’tirof etgan holda, mafkuraviy faoliyat samaradorligini yanada 

oshirishga doir quyidagi targ‘ibot texnologiyalarini keltirish mumkin: 

−  ijtimoiy taraqqiyot sohasida sub’ektiv omil, ya’ni uning ma’naviyati, yuksak intellektual 

salohiyatini yuksaltirish jamiyat taraqqiyotini belgilovchi asoslardan biridir. Bunday sharoitda 

ma’naviy omillar va ijtimoiy me’yorlar birinchi galda ilm – fan taraqqiyoti, innovatsion va 

informatsion omillarni o‘z ichiga oluvchi ijtimoiy tuzilmalarning mavqeini yetakchi o‘ringa olib 

chiqish zarur; 

−  yashayotgan asrimiz axborot bilan ta’minlanganligiga alohida e’tibor qaratishimiz 

kerak. OAVdan unumli foydalangan holda yoshlar ongi va tafakkurida milliy qadriyatlarimiz, 

an’ana va  urf – odatlarimiz, milliy o‘zligimiz, milliy ma’naviyatimizni takomillashtirish kabi 

targ‘ibot – tashfiqot ishlarini mukammal yo‘lga qo‘yish bilan birga, Milliy internet portallari, 

elektron kutubxona, axborot resurs markazlari faoliyatini yanada kengaytirish va jonlantirish 

lozim;  

−  yoshlarni milliy o‘zligimizga sadoqat, hurmat ruhida tarbiyalashda san’at va adabiyot 

imkoniyatlaridan unumli foydalanishimiz darkor. YOshlarda yuksak badiiy mahorat bilan bir 

qatorda, milliy o‘zligimiz, milliy ong, milliy tafakkur salohiyatini yanada oshirish va 

rivojlantirish kerak; 

−  to‘rtinchidan, yoshlarga oid targ‘ibot – tashfiqot ishlarida turli ixtisos va 

yo‘nalishlardagi mutaxassislar ma’ruzalaridan foydalanishni inkor qilmagan holda, turli 

munozaralar, konferensiyalar, uchrashuvlarda jonli muloqot va amaliy ishlarga ko‘proq e’tibor 

qaratishimiz, mavjud muammo va kamchiliklarni ochiqroq muhokama qilish lozim; 

−  beshinchidan, iqtidorli va iste’dodli yoshlarni aniqlab, ularga zarur shart – sharoitlarni 

yaratish, qo‘llab – quvvatlash, rag‘batlantirish lozim. Ularning imkoniyatidan foydalanib, ularni 

ham targ‘ibot va tashfiqot ishlariga jalb etish zarur. 

